ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 30-Ի N 2093-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ
1. Առկա իրավիճակը և կարգավորման ենթակա խնդրի սահմանումը․
Հայաստանի Հանրապետության կառավարության 2023 թվականի նոյեմբերի 30-ի թիվ 2093-Ն որոշմամբ այսուհետ՝ նաև Որոշում հաստատվել են Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը՝ ներառյալ հաստատության տեսակի, հզորության, շինարարական աշխատանքների` սույն որոշման N 2 հավելվածով հաստատված չափորոշիչների հիման վրա ընտրված միջամտության աստիճանի, ինչպես նաև պատվիրատու մարմնի վերաբերյալ տեղեկատվությունը՝ համաձայն N 1 հավելվածի։ Որոշման 3-րդ հավելվածով սահմանվել է Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված վերանորոգվող/հիմնանորոգվող դպրոցների ցանկը:
Որոշման 1-ին հավելվածում սահմանված է ՀՀ Գեղարքունիքի մարզի Գավառ քաղաքի թիվ 5, 576 տեղ հզորությամբ, հիմնական դպրոցի կառուցումը, որի նպատակով Հայաստանի տարածքային զարգացման հիմնադրամի կողմից հայտարարվել է գնման ընթացակարգ և կնքվել պետական գնման պայմանագիր։ Այնուհանդերձ, ուսումնասիրության արդյունքում պարզ է դարձել, որ նշված 576 տեղ հզորությամբ հիմնական դպրոցի կառուցումը նպատակահարմար չէ՝ աշակերտների թվաքանակով պայմանավորված և ընդունելի է 432 տեղ հզորությամբ հիմնական դպորցի կառուցումը։ Նշված հանգամանքով պայմանավորված անհրաժեշտություն է առաջացել  կատարելու հզորության փոփոխություն։
Մեկ այլ դեպքում՝ ՀՀ կառավարության 2024 թվականի օգոստոսի 29-ի թիվ 1373-Ն որոշմամբ փոփոխություն է կատարվել Որոշման 229-րդ տողում, որի արդյունքում հանվել է 40 հզորությունը։ Տվյալ դեպքում կառուցման է ենթակա 144 տեղ հզորությամբ միջնակարգ դպրոց, այլ ոչ՝ կրթահամալիր, ուստի անհրաժեշտություն է առաջացել նաև փոփոխելու գ. Բաբիկավան-Կավճուտի կրթահամալիրի փոխարեն սահմանելու միջնակարգ դպրոց։
Որոշման 1-ին հավելվածում սահմանված է կառուցել ՀՀ Վայոց ձորի մարզի  ք. Վայքի վարժարան (գ. Վայքի ավագ դպրոցի տեղակայման վայրում) և ՀՀ Սյունիքի մարզի Շվանիձոր կրթահամալիր, սակայն ուսումնասիրության և շենքերի տեխնիկական վիճակի գնահատման արդյունքները ցույց են տվել, որ վերանորոգման/հիմնանորոգման տեսակի միջամտությունն առավել նպատակահարմար է:
Հաշվի առնելով այն հանգամանքը, որ սույն Որոշումն ի սկզբանե ունեցել է միայն 2 հավելված, որի 1-ին հավելվածով սահմանված են եղել ՀՀ Լոռու մարզի Արևաշողի, Վարդաբլուրի, Ղուրսալիի միջնակարգ դպրոցների, ՀՀ Շիրակի մարզի Մուսայելյանի և Կառնուտի միջնակարգ դպրոցների վերանորոգման/հիմնանորոգման աշխատանքները, սակայն ներկայում՝  պայմանավորված այն հանգամանքով, որ Որոշումն ունի նաև 3-րդ հավելված, որով որպես միջամտության աստիճան սահմանվում են նաև վերանորոգման/հիմնանորոգման աշխատանքները, անհրաժեշտություն է առաջացել նշված դպրոցները սահմանել Որոշման Հավելված 3-ում՝ միաժամանակ Հավելված 1-ում դրանք ուժը կորցրած ճանաչելու միջոցով:
Բացի այդ, հաշվի առնելով այն հանգամանքը, որ Հայաստանի տարածքային զարգացման հիմնադրամի կողմից իրականացված ուսումնասիրությունների արդյունքում վերանորոգման ենթակա դպրոցների ցանկը համալրվել է այլ դպրոցներով, որոնք զննությունների և ուսումնասիրությունների արդյունքում ենթակա են վերանորոգման, հարկ է համալրել Որոշման Հավելված 3-ով հաստատված՝ Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված վերանորոգվող/հիմնանորոգվող դպրոցների ցանկը՝ դրանում ներառելով նոր տողեր։

2. Կարգավորման նպատակները, ակնկալվող արդյունքը․
Նախագծի ընդունմամբ ակնկալվում է  դպրոցաշինության ծրագրի ժամանակին ու պատշաճ կատարումը։

3. Նախագիծը մշակող պատասխանատու մարմինը և մշակմանը մասնակցող անձանց մասին տեղեկություններ․
Նախագիծը մշակվել է ՀՀ Կրթության, գիտության, մշակույթի և սպորտի նախարարության և 
Հայաստանի տարածքային զարգացման հիմնադրամի կողմից:

4. Նախագծերի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին․
Նախագծի ընդունման արդյունքում առաջանում է ՀՀ կառավարության լրացուցիչ ֆինանսավորման տրամադրման անհրաժեշտություն։

5. Կապը ռազմավարական փաստաթղթերի հետ․
Հայաստանի Հանրապետության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագիրը հաստատելու մասին» թիվ 1363-Ա որոշում։
Հայաստանի Հանրապետության 2021 թվականի նոյեմբերի 18-ի «Հայաստանի Հանրապետության կառավարության 2021-2026թվականների գործունեության միջոցառումների ծրագիրը հաստատելու մասին» թիվ 1902-Լ որոշում։

